
BENGKEL ‘DESIGN THINKING’ TINGKAT KEMAHIRAN PENYELESAIAN MASALAH 

 
UUM ONLINE: Pusat Pengajian Pengkomputeran (SOC) menerusi Computing Professional 
Enrichment & Development Division (CoPED) telah menganjurkan Bengkel ‘Design Thinking 
& Lean Product Development’ dengan kerjasama Unit Pemodenan Perkhidmatan Negeri 
Jabatan Ketua Menteri Sarawak.  
 
Bengkel tersebut dijalankan secara bersiri bermula pada 28-30 Oktober (sesi pertama), 4-6 
November (sesi kedua) dan 11-13 November (sesi akhir).  
 
Seramai 102 orang peserta terdiri staf Jabatan Ketua Menteri Sarawak dan 62 agensi di 
bawahnya telah mengikuti bengkel yang diadakan di Hotel Pullman, Kuching.  

Bengkel yang dikendalikan pensyarah SOC, Suwannit Chareen Chit A/L Sop Chit itu bertujuan 
untuk melatih dan membimbing peserta dalam menggunakan kaedah ‘Design Thinking’ untuk 
meningkatkan lagi kemahiran penyelesaian masalah secara efektif.  
 
Di samping itu, ia membolehkan organisasi mengeksploitasi dan mengoptimumkan 
penggunaan sumber manusia sesuai dengan kepakaran yang ada. 
 
Melalui penganjuran bengkel ini, konsep asas ‘Design Thinking & Lean Product Development’
dan aplikasinya dapat didedahkan kepada peserta.  
 
Bengkel itu juga mengajar peserta tentang teknik asas yang boleh digunakan di dalam 
penyelesaian masalah melalui ‘Design Thinking’ merangkumi ‘brain dominance test’, ‘creating 
personas’, ‘prototyping’ dan ‘implementation’. 
 
Pada setiap sesi, peserta dikehendaki membuat pembentangan bagi setiap produk yang 
dicadangkan.  
 
Sebanyak 16 projek berkaitan ICT telah dibentangkan dan penilaian pembentangan produk 
telah dilakukan oleh Unit Pemodenan Perkhidmatan Negeri Sarawak yang mana projek terpilih 
akan dicadangkan untuk dilaksanakan di dalam Rancangan Malaysia Ke-12 Sarawak. 

